
Manjuvajra Stotram

మఞ్జువజ్రస్తోత్రమ్  
Document Information

Text title : Manjuvajra Stotram

File name : manjuvajrastotram.itx

Category : misc, buddha, stotra, aShTaka

Location : doc_z_misc_general

Transliterated by : DSBC staff

Proofread by : Miroj Shakya

Acknowledge-Permission: Prof. Miroj Shakya, Text Nagarjuna Institute of Exact Methods,

Digital Sanskrit Buddhist Canon Project, University of the West https://www.dsbcproject.org/

Latest update : March 8, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 8, 2025

sanskritdocuments.org



Manjuvajra Stotram

మఞ్జువజ్రస్తోత్రమ్  

మఞ్జుగర్భకృతం  నమః శ్రీమఞ్జువజ్రాయ    ।
శశధరమివ శుభ్రం  ఖడ్గపుస్తాకపాణిం
సురుచిరమలిశాన్తం పఞ్చచీరం కుమారమ్ ।
పృథుతరవరమోక్షం పద్మపత్రాయతాక్షం
కుమతిదహనదక్షం మఞ్జుఘోషం  నమామి ॥ ౧॥
కృతమృగరిపుయానం దత్తభక్తప్రదానం 
సురదనుజనృయానం బోధిసత్త్వప్రధానమ్  ।
అఖిలగుణనిధానం సర్వవిద్యావితానం
కరసరసిజబాణం మఞ్జుఘోషం  నమామి ॥౨॥
విభృతసకలకోషం క్షాలితాజ్ఞానదోషం
స్మరణభజనతోషం దూరరాగాదిదోషమ్ ।
విహితససురపోషం సిద్ధిదాఖ్యానయోషం
కృతజడపరిశోషం మఞ్జుఘోషం  నమామి ॥ ౩॥
గణపతిశరజన్మశ్రీమహాకాలసింహైః 
పరివృతమివ చన్ద్రాభాభమిన్దీవరాక్షమ్   ।
అసిశరజపమాలాపుస్తకం సంవహన్తం
ఉరసి లలితమాలం మఞ్జుఘోషం  నమామి ॥ ౪॥
సురపతిశమనాయాప్యేష మిత్రాగ్నిరక్షః -
పవనప్రమథపాలైః   సంవృతం స్మేరవక్త్రమ్  ।
ఖగపతిరథగాత్రం  బ్రహ్మవన్ద్యం   రమోమా-

విహితచరణభక్తం మఞ్జుఘోషం  నమామి ॥ ౫॥
యదసికఠినధారాచ్ఛేదమార్గాభివాహా (హః)
సకలసలిలధారాపాతితాఙ్గాఙ్గమన్త్రః    ।
బహుపరిచయస్థల్యాం  భూమినద్యాపి రేజే

1



మఞ్జువజ్రస్తోత్రమ్  

బహుతరమహిమానం మఞ్జుఘోషం  నమామి ॥౬॥
భవదభినవనుత్యా తోషితా గుహ్యదేవీ
నిఖిలనిగమసారా సుప్రకాశాఽతిరేజే  ।
భవజలనిధిపారం దానకల్పద్రుమాగ్రం 
గలితబహుమహోగ్రం  మఞ్జుఘోషం  నమామి ॥ ౭॥
విభజతి జనలోకో ధర్మధాతుం మహేశం
దశశతదలపద్మే సంస్థితం  జ్యోతిరైశమ్  ।
తదపి తవ ప్రశస్తం   దేవమాహాత్మ్యమీశం
విభజతి భుజగేశం మఞ్జుఘోషం  నమామి ॥౮॥
పఠతి యదిదమిష్టం  మాలినీపద్యబన్ధం
స భవతి కవిరాజో వాదిసింహాసనస్థః  ।
సకలవిసభాసు ప్రోజ్జ్వలద్వాక్సుధారః 
కలితసకలవిద్యో భూషణో భవ్యదక్షః ॥౯॥
స్వయమ్భూపురాణోద్ధృతం  మఞ్జుగర్భవిరచిత్తం
ఇతి మఞ్జువజ్రస్తోత్రం    సమ్పూర్ణమ్  ॥

